
AITA LARRAMENDI-RI 
OROIMENCHO BAT. 

Ama Euskera zuten denboran 
lotura charrez pisutu, 
zure izenak zituben bere 
etsai guziyak izutu; 
zuk zendulako lumaz bentzutez- 
garri libruba bentzutu, 
euskal bularra eran guziyak 
bear zaitugu musutu. 

Zuk sendaturik, Euskera bizi 
da uriyan non mendiyan, 
zure oroitza josirik dauka 
biotz bakoitzak erdiyan; 
gaur kutun gisan jasoa izan 
zaitezen zere erriyan, 
zure izena izkribu bedi 
bronzez lustre-dun arriyan. 

RAMON ARTOLA. 


